SIARAN AKHBAR

KEMENTERIAN LUAR NEGERI, MALAYSIA

UNTUK SIARAN SERTA-MERTA

LAWATAN KHAS YANG MULIA SHEIKH KHALED BIN MOHAMED BIN
ZAYED AL NAHYAN, PUTERA MAHKOTA ABU DHABI DAN
PENGERUSI MAJLIS EKSEKUTIF ABU DHABI KE MALAYSIA
21 - 24 MEI 2023

Yang Mulia Sheikh Khaled bin Mohamed bin Zayed Al Nahyan, Putera Mahkota
Abu Dhabi dan Pengerusi Majlis Eksekutif Abu Dhabi akan mengadakan Lawatan
Khas ke Malaysia dari 21 — 24 Mei 2023. Lawatan ini merupakan lawatan sulung
Yang Mulia ke Malaysia semenjak dilantik menjadi Putera Mahkota Abu Dhabi dan
Pengerusi Majlis Eksekutif Abu Dhabi pada 29 Mac 2023.

Yang Mulia Sheikh Khaled akan membuat kunjungan hormat ke atas YAB Dato’
Seri Anwar lIbrahim, Perdana Menteri Malaysia pada 22 Mei 2023. Semasa
pertemuan ini, kedua-dua pemimpin dijangka bertukar pandangan mengenai
pelbagai isu berkepentingan bersama merangkumi hubungan dua hala, serantau

dan antarabangsa.

Pada 23 Mei 2023, Yang Mulia Sheikh Khaled akan mengadakan Kunjungan
Mengadap ke atas Kebawah Duli Yang Maha Mulia Seri Paduka Baginda Yang di-
Pertuan Agong, Al-Sultan Abdullah Ri‘ayatuddin Al-Mustafa Billah Shah lbni
Almarhum Sultan Haji Ahmad Shah Al-Musta'in Billah di Istana Negara.

Lawatan Khas ini akan mengukuhkan lagi hubungan baik yang telah terjalin sejak
sekian lama dengan UAE yang telah dinaik taraf kepada Perkongsian Strategik
pada 27 September 2022. UAE merupakan rakan dagangan kedua terbesar
Malaysia, destinasi eksport kedua terbesar dan destinasi import kedua terbesar
dari rantau Asia Barat. Pada tahun 2022, jumlah dagangan Malaysia dengan UAE
meningkat sebanyak 73.5% dari RM22.33 bilion kepada RM38.73 bilion

berbanding tahun sebelumnya.

PUTRAJAYA
20 Mei 2023

